
یانەی برایەتی
 باشترین یاریزانی عێراق بۆخۆی دەهێنێ 

یانەی زاخۆ دكتۆرێكی چارەسەركردنی 
سروشتی وەرزشی هێنایە یانەكەی

یانەی برایەتی یاریزانێكی تێنسی سەرمێزی بەتوانای شاری سلێمانی هێنایە 
یانەی  سەرمێزی  تۆپی  تیپی  ئاستی  باشتربوونی  بەمەبەستی  یانەكەی 
دەستەی  كوردستان،  و  عێراق  خولی  لەهەردوو  كردنی  لەبەشداری  برایەتی 
بەمۆركردنی گرێبەستێك لەگەڵ)هەردی  برایەتی هەڵسا  یانەی  كارگێڕی 
عەلائەدین( پاڵەوانی كوردستان و یاریزانی هەڵبژاردەی عێراق كە دانیشتوی 
و  داهاتوو  لەخولەكانی  یانەكە  یاریزانی  ببێتە  بۆئەوەی  سلێمانیە،  شاری 
پێگەیاندنی چەندین یاریزانی بەتوانا بۆ یانەی برایەتی، ماوەی گرێبەستی 
ئاشكرا  بەبێ  ساڵە  یەك  بۆماوەی  برایەتی  یانەی  ناوبراو  یاریزانی  نێوان 
كردنی بڕی گرێبەستی یانەی برایەتی و یاریزانی ناوبراو، لەئێستاشدا یانەی 
برایەتی ژمارەیەك یاریزانی بەتوانای هێناوەتە ڕیزی یانەكەی بۆئەوەی ئاست 
و ئەنجامیان پێویست بێت لەخولەكانی داهاتوو. ئەمەش ستافی یاریزانانی 
یانەكەیە لەداهاتوو. محەمەد سەعدوڵا، هاشم ڕەسوول، هەردی عەلائەدین، 
و  سەربەست  بەشدار  ڕاهێنەر  بەسەرپەرشتی  نەجات  یەشار  نەجات،  شاهین 

سەرپەرشتیاری تیپەكەش قەلەندەر نەسەرەدین دەبێت.

یانەی زاخۆ بەمەبەس������تی چارەسەركردنی یاریزانەكانی لەپێكان و چاككردنەوەیان 
لەپێكان، گرێبەس������تێكی لەگەڵ دكتۆرێكی پیشەگەری سوری مۆركرد كە تایبەتە 
بەچارەسەركردنی پێكانی وەرزشی یاریزانان، بەتایبەتی كە ماوەیەكی زۆر لەبواری 
چاككردنەوەی پێكانی وەرزش������ی كاری ك������ردووە، ئەوی������ش دكتۆر)عەبدولڕەحمان 
نورەدین( بەڕەگەز سورییە كاری تایبەتە بەچارەسەری سروشتی لەشاری دیمەشقی 
س������وریا ماوەیەكی زۆر كاری كردووە، پێشتریش لەنەخۆشخانەكانی شاری دیمەشق 
كاری ك������ردووە و لەیەكێتی تۆپی پێی س������وریاش وەكو دكتۆری سروش������تی كاری 
كردووە، پێش������تریش لەگەڵ هەریەك لەیانەكانی وەحدات و ش������ورتە و جەیش كاری 
ك������ردووە لەگەڵ هەڵبژاردەی س������وریاش كاری كردووە، چەندین خوڵی پزیش������كی 
وەرزشی جۆراوجۆری بینیوە لەوڵاتانی مالیزیا و سعودیە لەچەندین خولی وەرزشی 
فیفا و یەكێتی تۆپی پێی ئاس������یا بەش������داربووە، ناوبراو سوپاسی سەرۆكی یانەی 
زاخ������ۆی كردو بەڵێنی تەواوی دا بۆخزمەت كردنی یاریزانانی زاخۆ لەپێكانەكانیان 
و چارەس������ەركردنیان بەشێوازی زانستی و سەردەمیانە، لەبارەی ماوەی گرێبەست و 

بڕی گرێبەستەكەی هیچ شتێكیان ئاشكرا نەكردووە.

بەمەبەستی خزمەتكردنی زیاتری چینی وەرزشوانان بەتایبەتی لەیاری تۆپی 
پێ و باش������ترینەكانی ش������اری هەولێر وەكو ڕۆژنامەنووسی وەرزشی و باشترین 
ش������یكەرەوەی وەرزشی و باشترین یاریزان و باشترین كەسایەتی وەرزشی... وتاد. 
ناوەندی باڵای هەولێری یەكێتی لاوانی دیموكراتی كوردستان لەبارەگای ناوەند 
لەشاری هەولێر باشترینەكانی ساڵی 2011ی لەبواری ڕۆژنامەنووسی وەرزشی 
و لەی������اری تۆپی پێش بە ئامادەبوونی ژمارەیەك لەڕاهێنەران و كاپتنی یانەكان 
و كەسایەتی وەرزشی و ڕۆژنامەنووسان لەهەڵبژاردنێكی شەفافدا باشترینەكانی 
س������اڵ دەستنیشان كران، كارزان كانەبی لەفایلی وەرزشی گۆڤاری گوڵان دوای 
بەدەس������تهێنانی زۆرینەی دەنگ خەڵاتی باش������ترین ڕۆژنامەنووس������ی وەرزشی 
بەدەستهێنا، لەبارەی ئەنجامدانی ڕاپرسیەكە و هەڵبژاردنی باشترینەكان ڕۆژگار 
قادر كارگێڕی ناوەندی وەرزش و سەرپەرش������تیاری ڕاپرس������ی بۆفایلی وەرزشی 
گوڵان گوتی »ئێمە وەكو بەرنامەی س������اڵانەی خۆمان بۆخزمەتكردنی چینی 
وەرزش������وانان ئەمساڵ بۆسێ یەم ساڵ لەس������ەر یەك پێمان باشبوو لەدەنگدانێكی 
ڕاستەوخۆ و ش������ەفافانە باشترینەكانی س������اڵ لەرێگای دەنگدانی ئامادەبووان 
ئەنجامبدەین س������ەركەوتوانەش پرۆسەكەمان ئەنجامدا بەهیوای ئەوەین لەداهاتوو 

كاری باشتر ئەنجام بدەین، ئەمەش باشترینەكانی شاری هەولێرە.

باشترین كەسایەتی وەرزشی: تاریق عەبدول ڕەحمان
باشترین ناوبژیوان: محەمەد حوسێن

باشترین ڕۆژنامەنووس: كارزان كانەبی لەفایلی وەرزشی گوڵان
باشترین ئامادەكار و شیكەرەوەی وەرزشی لەڕۆژنامەكان: ئەرسەلان عەبدوڵڵا

باشترین پەیامنێری وەرزشی لەتیڤیەكان: سامان سلێمان
باش������ترین كەناڵی وەرزش������ی لەڕووی ئامادەكردنی هەواڵی ناوەخۆ: ئاس������ۆ 

سپۆڕت
باشترین كەناڵ لەڕووی هەواڵی وەرزشی جیهانی: كوردستان تیڤی

لەكاتی گواستنەوەی یاری سەیری كام تیڤی لۆكاڵی دەكەی: ئاسۆسپۆڕت
باشترین یانە لەڕووی پێگەیاندنی یاریزان: یانەی هەندرێن

بەرچاوترین سەرۆك یانە: حاكم جەمال سەرۆكی یانەی هەندرێن
باشترین ڕاهێنەر: سەمەد جەوهەر لەیانەی هەندرێن

باشترین یاریزان: كۆسرەت بایز لەیانەی هەولێر
باشترین گۆڵچی: سەرهەنگ موحسین لەیانەی هەولێر

ش������ایەنی باس������ە كارزان كانەبی لەگۆڤاری گوڵان لەس������اڵی 2007یش وەكو 
باشترین ڕۆژنامەنووسی وەرزشی لەهەرێمی كوردستان دەستنیشان كرا.

كارزان كانەبی لەگۆڤاری گوڵان خەڵاتی باشترین 
ڕۆژنامەنوسی وەرزشی لە هەولێر پێبەخشرا

لان������ە یەكێكە لەیاریزانە بەتواناكانی ش������اری هەولێر و لەدایكبووی س������اڵی 1998ی ش������اری هەولێرە، 
لەخانەوادەیەكی وەرزشوانی یاری تێنس������ی سەرزەوی چاوی بەدنیا هەڵهێناوە و خاوەنی چەندین نازناوی 

جۆراو جۆرە لەس������ەر ئاستی یانەكانی كوردس������تان و هەڵبژاردەكان، بەتایبەتی لەم ماوەیی ڕابردوو 
توانی ئاس������تێكی بەرز لەخولەكانی كوردس������تان پێش������كەش بكات و ببێتە مایەی سەرنجی 

یانەكان، ئێمەش لەنزیكەوە ئەم دیمانەیمان لەگەڵی ئەنجامدا.

لانە ڕۆستەم

*چۆن بوو یاری تێنسی سەرزەویت هەڵبژارد؟
-لەڕێگای باوكمەوە كە خۆی زۆر نزیكە لەیاری تێنس������ی س������ەرزەوی، منیش خولیاو ئارەزووم بەو 

یارییە یەكجار زۆر بوو، بۆیە منیش ڕاستەوخۆ ئەو یارییەم هەڵبژارد.
*كێ هاندەرت بوو بۆئەوەی گرنگی زیاتر بەخۆت بدەی لەم یارییە بگەیتە ئەو ئاستەی ئێستا؟
-بێگومان باوكم و ڕاهێنەرەكانم هەموویان هاوكاربوون كە هانیان دام بۆئەوەی پەرە بەتواناكانی خۆم 

بدەم و ئاستی خۆم پێشبخەم، باوكیشم بە بەردەوام ئامۆژگاریم دەكات لەیاری كردن.
*هەست ناكەی یارییەكی قوڕست هەڵبژاردووە؟

-نەخێر، چونكە ئەگەر یاریزان بیەوێ پەرە بەئاست و توانای خۆی بدات، دەبێت تێبكۆشێ بۆئەوەی 
ئاستێكی بەرز پێشكەش بكات و مەشقی باش بكات تادەگاتە ئەو ئامانجەی كە خۆی دەیەوێت.

*ئاستی ئەو یارییە چۆن دەبینی لەكوردستان؟
-لەئێستادا یانەكانی كوردستان گرنگی باش بەو یارییە دەدەن، بەرە بەرە یانەی 

ش������ارەكانی كوردس������تان خەریكن تیپی كچان دروس������ت دەكەن و دێنە نێو 
گۆڕەپانی یارییەكە و گرنگی بەتواناكانی یاریزانانی خۆیان دەدەن.

*ئەی لەشاری هەولێر لەچ ئاستێكە؟
- لەئێس������تادا باشترین ئاستی هەیە، چونكە كۆمەڵێك كەسی 
بەتوان������ا لەدەوری ئەم یارییە كۆبوونەت������ەوە ئامانجیان خزمەت 
كردن������ە و گرنگی باش بەتوان������ای یاریزانانی تەمەن بچووك 
لەهەردوو ئاس������تی كوڕان و كچان دەدەن، بۆیە پاشەڕۆژێكی 

باشی لێ چاوەڕوان دەكرێت.
*كێشە و گرفتان چیە لەیاری تێنسی سەرزەوی؟

-كێش������ەی ئێمە یاریگایە دەمان������ەوێ لایەنی بەرپرس یاریگای 
تایبەت بەتێنسی س������ەر زەویمان بۆدروست بكەن، بۆئەوەی زیاتر پەرە 

بەتواناكان������ی خۆمان بدەین و خۆمان دروس������ت بكەین و ڕكابەری یانەكانی 
تر بكەین.

*داواكاریت چیە لەلایەنی بەرپرس لەم یارییە؟
-گرنگی زیاتر بەتواناكانی كچان بدرێت و هانی وەرزش������كاری ئافرەت بدرێت زیاتر بێنە نێو وەرزش و یاریگاو 

پێداویستیمان بۆ دابین بكرێت.
*لەهەڵبژاردەی عێراق داواكراوی؟

-بەڵێ داواكراوم.
*چی بكرێت باشە بۆئەوەی ئەم یارییە پێشبكەوێت؟

-بەهیوای ئەوەم زیاتر یاریگا بكرێتەوە گرنگی زیاتر بەیاریزانانی تەمەن بچووك بدرێت لەشارەكانی كوردستان و 
هانی یاریزانان بدرێت لەم یارییە و خولی بەردەوام بكرێـتەوە.
* حەز دەكەی كچی وەرزشوان زیاتر بێتە نێو ئەو یارییە؟

- بەهی������وای ئەوەم خانەوادەكان زیاتر هانی كچانیان بدەن، بۆئەوەی زیاتر خزمەتی وەرزش������ی بكەن و كچانیش 
هیچیان كەمتر نییە لەكوڕان لەوەرزش كردن.

*هیواو ئاواتت لەم یارییە؟
-بەهیوای ئەوەم بتوانم ببمە پاڵەوانێكی گەورە لەم یارییە بتوانم چەندین ئەنجامی باش بەدەس������ت بهێنم و س������ەری 

خۆم و شاری هەولێر بەرزكەمەوە.
*ئەگەر شتێكت ماوە؟

-زۆر سوپاسی گۆڤاری گوڵان دەكەم و سوپاسی هەموو ئەوكەسانە دەكەم كە هاوكاریم دەكەن بەتایبەتی ڕاهێنەرەكەم 
و باوكم.

یانەكانی كوردستان گرنگی باش بە تێنسی سەرزەوی دەدەن

مین������ۆ ڕای������ۆلا بری������كاری یاریزانی 
بەناوبانگی سویدی زلاتان ئیبراهیمۆڤیج 
ئەس������تێرەی یان������ەی ئەی س������ی میلان 
دووپاتی ك������ردەوە كە یاریزان������ی ناوبراو 
چەندین بۆندی لەیانە گەورەكانی ئەوروپا 
پێش������كەش كراوە، ڕایۆلا ئەوەی بەدوور 
نەخس������تەوە كە جارێكی دیك������ە یاریزان 
زلاتان بگەڕێتەوە خولی ئیسپانیا، بەڵام 
بەهیچ ش������ێوەیەك بۆ یانەی بەرش������لۆنە 
نابێ������ت، لەمباری������ەوە گوت������ی: ڕۆژانە 
چەندین بۆند پێش������كەش بەیاریزان زلاتان 
نییە كە  دەكرێت، هیچ بەربەس������تێكیش 
جارێكی دیكە لەخولی ئیس������پانیا یاری 
بكات، بەڵام ئەمجارەیان بۆ ڕیال مەدرید 
نەك بەرش������لۆنە، وا ب������زام ئەزموونێكی 

تازەی سەرنجڕاكێش دەبێت بۆ ئیبرا.
ئەم لێدوانەی ڕایۆلا دڵەڕاوكێ لەلایەن 
هاندەرانی یانەی میلان دروس������ت دەكات 
دەیانەوێ زلاتان  هاندەران  بەتایبەتی كە 
تا كۆتای������ی ژیانی وەرزش������ی لەیانەی 
میلان بەردەوام بێت، شایانی باسە زلاتان 
لەیاری میلان و ناپۆلی بەكارتی سوور 

دەركرا.

فیرناندۆ تۆریس یاریزانی هێرشبەری یانەی 
ئاشكرا  ئەوەی  چێڵس������ی 

خۆش������ترین  ك������ە  كرد 
ن������ی  كا ییە ر گا د یا
بلوز  یانەی  لەگەڵ 
كە  بووە  كاتانە  لەو 
یەدەگی  لەهێڵ������ی 
دانیشتووە،  یانە 

تۆریس هۆكارەكەی بۆ ئ������ەوە گەڕاندەوە كە 
ئ������ەوكات هاوس������ۆزی جەم������اوەری بۆخۆی 
ڕاكێش������ابوو، چونك������ە لەهەم������وو یارییەكدا 
هان������دەران بەوتن������ەوەی دروش������مەوە داوای 

بەشداریكردنیان دەكرد.
تۆری������س لەچەن������د هەفتەی ڕاب������ردوودا 
لەپێكهاتەی س������ەرەكی یانەی چێڵسی یاری 
دەكات و ئاس������تێكی بەرز پێشكەش دەكات، 
بەڵام كێشەی س������ەرەكی ئەوەیە كە تا ئێستا 
تۆریس  تۆمارك������ردن،  لەگ������ۆڵ  دوورە 
ماوەی یەك س������اڵە لەگەڵ یانەی 
بل������وز ی������اری دەكات و بەبڕی 
50 ملی������ۆن پاوەن������د لەیانەی 
لیڤەرپول هاتە یانەی چێڵسی 
بۆندی  بەگەورەتری������ن  ك������ە 
سەرنەكەوتوو لەمێژوو لەقەڵەم 

دراوە.

زلاتان دەیەوێ لەیانەی 
ڕیال یاری بكات

تۆریس: خۆشترین یادگارییم لەچێڵسی 
لەهێڵی یەدەگ بوو

نوری شاهین ڕازی نییە بگەڕێتەوە یانەی دۆرتمۆند
نوری شاهین یاریزانی هەڵبژاردەی توركیا و 
یانەی ڕیال مەدرید بۆندێكی یانەكەی پێشووی 
خۆی بروسیا دۆرتمۆندی ئەڵمانی ڕەتكردەوە 

بۆ گەڕانەوە بۆ خولی ئەڵمانیا 
لەكۆتای������ی ئ������ەم وەرزە 

دووپاتیك������ردەوە  و 
لەگ������ەڵ  ك������ە 
یانەی ش������اهانە 
دەبێت،  بەردەوام 
ڕۆژنامەی 
) ئاس(ی 
مەدریدی 

ڕایگەیاند 
یانەی  ك������ە 

ن������د  تمۆ ر ۆ د

هەوڵدەدات بارودۆخی خەراپی شاهین لەیانەی 
ڕیال بقۆزێتەوە كە بەشداری لەیارییەكان ناكات 

و دەیەوێ بیگەڕێنێتەوە خولی ئەڵمانیا.
یاریزان نوری شاهین ئەم بۆندەی ڕەتكردەوە 
و دووپاتیكردەوە كە ش������ەڕ دەكات تا ئەو 
كات������ەی متمان������ەی ڕاهێنەر جۆزی 
چونكە  وەردەگرێ������ت،  مۆرینه������ۆ 
متمان������ەی ت������ەواوی بەخ������ۆی 
بەدانیشتنی  س������ەبارەت  هەیە، 
لەس������ەر هێڵی یەدەگ شاهین 
هۆكارەك������ەی بۆ پێكانەكان و 
ئاس������ت بەرزی یاریزان زاڤی 

ئەلۆنزۆ گەڕاندەوە.

رۆژنامەی دەیلی ئیكسپرێس������ی بەریتانی ڕایگەیاند كریس������تیانۆ ڕۆنالدۆ ئەستێرەی یانەی ڕیال 
مەدری������د لەكاتی قس������ەكردنی بۆ هاوڕێیەك������ی نزیكی خۆی دانی بەوە دان������اوە بیری یانەی 
مانچس������تەر یونایتد دەكات و حەز دەكات جارێكی دیك������ە لەیاریگای ئۆلدترافۆڵد یاری 
بكات، كریستیانۆ بیری هاندەرانی یانەی ش������ەیتانە سوورەكان دەكات، هەروەها بیری 
ڕاهێنەر س������ێر ئەلێكس فێرگسۆن دەكات كە وەك باوك و ڕێگانیشاندەرێك سەیری 

دەكات.
پێش������تر چەندین ڕاپۆرتی ڕۆژنامەوانی ناوی كریس������تیانۆ ڕۆنالدۆیان 
بەگەڕان������ەوە ب������ۆ یانەی مان یونایت������د بەس������تەوە بەتایبەتی دوای 
تێكچوونی پێوەندی نێوان خودی یاریزان كریستیانۆ و هاندەرانی 
یانەی ش������اهانە، كریس������تیانۆ بەبڕی 94 ملیۆن یۆرۆ پێش 
دوو وەرز لەیانەی م������ان یونایتدەوە وەك گرانترین بۆند 

لەمێژوودا پێوەندی بەیانەی ڕیال مەدریدەوە كرد. كات
د دە

نایت
ن یو

ی ما
 بیر

یانۆ
یست

كر

تەمەنی 100 ساڵە و پاڵەوانی ماراسۆنە
یاریزانێكی بەریتانی بەرەس������ەن هیندس������تانی 
كە تەمەنی 100 ساڵە توانی ببێتە پاڵەوانی 
ماراس������ۆنی هۆنگ كۆنگ بۆ ماوەی 10 
كیلۆمەتر، فۆجیا س������ینگ كە لەدایكبووی 
1911یەو پل������ەی یەكەمی ماراس������ۆنەكەی 
بەدەستهێنا دوای ئەوەی ماوەكەی بەكاتی یەك 
سەعات و و 34 خولەك بڕی و خەڵاتی یەكەمی 
وەرگرت كە بریتی بوو ل������ە25800 دۆلاری 
ئەمریكی، س������ینگ كاتێك گەیش������تە هێڵی 
كۆتایی بەپێكەنینەوە گوتی: كەش و هەوا زۆر 
گونجاو بوو، تاموچێژم لەڕاكردنەكە وەرگرت.
س������ینگ ئەم توانایەی بۆ سیستەمی ژیانی 
تەندروستی خۆی گەڕاندەوە كە سیستەمێكی 
دوور  بەكاردەهێنێت  ڕووەك������ی  خۆراكێك������ی 
لەجگ������ەرە كێش������ان و خواردن������ەوەی كحول، 
گروپی گێنیس بۆ ژم������ارە پێوانییەكان 
ڕازی نەب������وو ن������اوی س������ینگ وەك 

ماراس������ۆن  ب������راوەی  ڕاك������ەری  گەورەتری������ن 
تۆمارب������كات، چونك������ە ناوب������راو نەیتوان������ی 
پێش������كەش بكات. بەڵگەنامەی لەدایكبوونی 
س������ینگ ئەوەش������ی ڕاگەیاند كە ئ������ەو یەكەم 
مرۆڤ������ە لەتەمەنی 100 س������اڵیدا توانیویەتی 

ماراس������ۆنێكی 42 كیلۆمەتری تەواو بكات 
كاتێك بەش������داری لەماراسۆنی تۆرەنتۆ كرد، 
لەماراس������ۆنی هۆنگ كۆن������گ 70 هەزار 
كەس بەش������داربوون لەسێ جۆرە ماراسۆن 42 
كیلۆمەتر و 21 كیلۆمەتر و 10 كیلۆ مەتر.

ئامادەكردنی ئەم دوو لاپەڕەیە: سالار جەلال

 یانەی نەورۆز بووە پاڵەوانی خولی پلە
یەكەكانی كوردستان بۆ تۆپی دەست

پلە  پاڵەوانێتی خولی  فرەنسۆ هەریری  لەهۆڵی شەهید  ڕابردوو  هەفتەی 
یەكەكانی كوردستان بۆ تۆپی دەست بە بەشداریكردنی )15( یانە كۆتایی 
هات، كە بەسەر دوو كۆمەڵە دابەش كرابوون، كۆمەڵەكان بەمشێوەیە بوون.

كۆمەڵەی یەكەم: نەورۆز، ئاڵا، ئەكاد، بەردەڕەش، كۆیە، ئاكرێ، هەندرێن، 
قەڵادزێ

كۆمەڵەی دووەم: پێشمەرگەی هەولێر، ڕواندز، شەقڵاوە، مەخمور، ڕانیە، 
ڕزگاری، سۆران.

لەم پاڵەوانێتیە بەفەرمی هەر چوار یانەی )نەورۆز، پێشمەرگەی هەولێر، 
ئاكرێ، مەخمور( سەركەوتن بۆ خولی پلە نایابەكانی كوردستان بۆ وەرزی 
داهاتوو، دوای ئەوەی توانیان لەكۆمەڵەكانی خۆیان پلەكانی یەكەم و دووەم 

بەدەستبهێنن.
پێشمەرگەی  و  نەورۆز  یانەی  هەردوو  پاڵەوانێتیەدا  ئەم  كۆتایی  لەیاری 
هەولێر ڕووبەڕووی یەكتر بوونەوە، كە تیاییدا كوڕانی یانەی نەورۆز توانیان 
یەكەكانی  پلە  پاڵەوانی خولی  ببنە  و  بكەن  تۆمار  سەركەوتنێكی گەورە 

كوردستان دوای ئەوەی بەئەنجامی ) 24-13( گۆڵ یارییەكەیان بردەوە.
دوای تەواوبوونی یارییەكە خەڵات بەسەر تیپە سەركەوتووەكان دابەش كرا.

جێگەی باسە ئەم پاڵەوانێتیە ماوەی 9 ڕۆژی خایاند و ڕۆژانە یارییەكان 
بنەسڵاوە  داخ��راوی  هۆڵی  و  هەریری  فرەنسۆ  شەهید  هۆڵی  ل��ەه��ەردوو 
دەستی  تۆپی  یەكێتی  بەسەرپەرشتی  پاڵەوانێتیە  ئ��ەم  و  ب��ەرێ��وەدەچ��وون 

كوردستان سازكرا.

بەمەبەس������تی بەش������داریكردنی لەجامی یەكێتی ئاسیا بۆ تۆپی پێی 
و خولی پل������ە نایابەكانی عێراق، دەس������تەی كارگێڕی یانەی هەولێر 
بەفەرمی گرێبەستی لەگەڵ چەند یاریزانێكی پیشەگەر مۆركرد كە 

بەم شێوەیە بوو.
1-نەدیم سەباغ: نەدیم س������ەباغ لەدایكبووی ساڵی 1985ـە یاریزانی 
هەڵبژاردەی س������وریا و یانەی جەیشی سوری لەهێڵی بەرگری چەپ 
و هێڵ������ی ناوەڕاس������ت باڵی چەپ ی������اری دەكات و یەكێكە لەیاریزانە 
س������ەرەكییەكانی هەڵبژاردەی س������وریا و لەجامی یەكێتی ئاس������یا ئەم 

یاریزانە درێسی ژمارە 12 لەگەڵ یانەی هەولێر لەبەر دەكات.
ئەم یاریزانە لەهەردوو خولی نایابی عێراق و جامی یەكێتی تۆپی پێی 
ئاس������یا لەگەڵ یانەی هەولێر بەشداری دەكات و درێسی ژمارە )12( 

لەگەڵ یانەكە دەپۆشێت.
2- عەبدولڕەزاق حوس������ێن: عەبدولڕەزاق حوس������ێن لەدایكبووی ساڵی 
1985ـە و یاریزانی هەڵبژاردەی سوریا و یانەی تەعاونی سعودی بوو، ئەم 
یاریزانە لەهێڵی ناوەڕاست یاری دەكات و یاریزانی سەرەكی هەڵبژاردەی 

سوریایە و لەگەڵ هەڵبژاردەكەی بەشداری لەجامی نەتەوەكانی 
ئاسیای 2011ی 

كرد و توانی چەند گۆڵێك لەم پاڵەوانێتیە تۆمار بكات.
3- ئیڤان بۆكینیا: ئیڤان بۆكینیا لەدایكبووی ساڵی 1991ـە لەخولی 
ئۆگەندە و هەڵب������ژاردەی ئۆگەندە یاری دەكات، لەگەڵ هەڵبژاردەی 
ئۆگەندە لەساڵی 2011 بەش������داری لەجامی نەتەوەكانی ئەفریقیا بۆ 
یاریزانە ناوخۆییەكان كرد، كە لەوڵاتی سودان بەڕێوەچوو، ئەم یاریزانە 

لەهێڵی بەرگری یاری دەكات و درێژی 194سم.
4- كنان نیعمە: كنان نیعمە یاریزانی عێراق، كە لەخولی سوریا یاری 
دەكرد لەیانەی مەجدی س������وری، ئەم یاریزانە لەهێڵی ناوەڕاست یاری 
دەكات و درێسی ژمارە 13 لەبەر دەكات بەشێوەی خواستن هاتە ڕیزی 

یانەی هەولێر بۆ 9 مانگ و تەنیا بەمووچەی مانگانە.
5- هەرێ������م بورهان: ئ������ەم یاریزانە لەهێڵی بەرگ������ری یاری دەكات و 
یاریزانی پێش������مەرگەی س������لێمانی بوو بەفەرمی هاتە ڕیزی یانەی 

هەولێر بۆ ماوەی یەك وەرز.
ئ������ەم یاریزانە لەڕی������زی هەڵبژاردەی عێراق یاری ك������ردووە و لەڕیزی 

یش یاری كردووە.هەڵبژاردەی كوردس������تان-

یانەی هەولێر گرێبەستی لەگەڵ چەند یاریزانێك مۆركرد

هەفتەی ڕابردوو شاندی ڕاهێنەرانی خولی پلە نایابەكانی كوردستان و خولی پلە 
یەكەكانی كوردستان بەرەو هەردوو وڵاتی توركیا و پۆڵەندە بەڕێكەوتن بەمەبەستی 

بەشداریكردن لەدوو خولی بەهێزكردنی ڕاهێنەران.
ش������اندی ڕاهێنەرانی خولی پلە یەكەكانی كوردستان كە بەشداری لە بەهێزكردنی 
خول������ی ڕاهێنەران لەوڵات������ی توركیا دەكەن، لە27 ك������ەس پێكهاتووە، كە 18 یان 
ڕاهێنەری یانە بەشداربووەكانی خولی پلە یەكەكانی كوردستانە و چوار ڕاهێنەری 
تر، كە دەبنە نوێنەری هەر چوار ش������اری هەولێر و دهۆك و كەركوك و س������لێمانی 
و س������ێ ڕۆژنامەنووس������ی وەرزشی و دوو كارگێڕی یاوەری ش������اندەكە دەبن، ئەم 
خولە ماوەی ش������ەش ڕۆژ دەخایەنێت و لەلایەن وانەبێژی باوەڕپێكراوی توركیا و 
یەكێتی تۆپی پێی ئەوروپا )نەجان كوربنر( وانەكان بەشێوەیە پراكتیكی و تێوەری 

دەگوترێتەوە.
ش������اندی ڕاهێنەرانی خولی پلە نایابەكانی كوردستان، كە لەوڵاتی پۆڵەندە بەڕێوە 
دەچێت، لە29 كەس پێكهاتووە، كە 14 یان ڕاهێنەری یانە بەشداربووەكانی خولی 
پلە نایابەكانی كوردس������تانە و س������ەرۆكی یەكێتی تۆپی پێی كوردستان و چەند 
كارگێڕێك و نوێنەری یەكێتی تۆپی پێی لقەكانی ش������ارەكانی هەولێر و كەركوك 
و س������لێمانی و دهۆك و ڕۆژنامەنووس������ێكی وەرزشی یاوەری شاندەكە دەكەن، ئەم 
خولەماوەی 10 ڕۆژ دەخاێنێت و تەواوكەری خولی س������اڵی ڕابردووە، كە لەوڵاتی 

پۆڵەندە بۆ ڕاهێنەرەكان سازكرابوو.
یەكێتی تۆپی پێی كوردستان بۆ پێشخستنی هەردوو خول گشت پێداویستیەكیان 

بۆ ڕاهێنەرە بەشداربووەكان دابین كردووە.
جێگەی باس������ە یەكێتی تۆپی پێی كوردستان ساڵانە ئەم جۆرە خولانە بۆ ڕاهێنەر 
و ناوبژیوانەكانی كوردستان دەكاتەوە بەمەبەستی پێشخستنی ئاستی ڕاهێنەران و 

ناوبژیوانان لەدواین گۆڕانكارییەكانی بواری تۆپی پێی.

 شاندی ڕاهێنەرانی یانەكانی كوردستان
بەرەو توركیا و پۆڵەندە بەڕێكەوتن

هەفتەی ڕابردوو یارییەكانی هەفتەی 21ـەمی خولی پلە نایابەكانی كوردستان 
بەڕێوەچوو، كە تیایدا یانەی هەولێر توانی پارێزگاری لەپیش������ەنگ بكات دوای 
بردنەوەی لەیانەی ئارارات و یانەی هەندرێن لەپلەی دووەم دێت دوای تۆماركردنی 
سەركەوتنێكی گرنگ و یانەی بروسك تووشی شكستێكی چاوەڕوانەكراو هات، 
كاتێك بەرانبەر یانەی س������لێمانی یەكس������انبوو. هەردوو یانەی س������ەورە و نەورۆز 

لەئەنجامە خراپەكان بەردەوامن دوای ئەوەش تووشی شكست هاتن .
ئەنجامی یارییەكانی ئەم هەفتەیە بەمشێوەیە بوو.

هەولێر – ئارارات 2-س������فر، هەندرێن – هەڵۆ 3-1، س������لێمانی – بروسك 1-1، 

كەركوك – پێشمەرگەی هەولێر سفر-1، زێرەڤانی – زاخۆ 1-سفر، پێشمەرگەی 
سلێمانی – نەورۆز سفر-سفر، شێروانە – سەورە 1-2.

ریزبەندی یانەكان بەمشێوەیە.
1-هەولێ������ر 42خاڵ، 2- هەندرێن 39 خاڵ، 3- بروس������ك 35 خاڵ، 4- زاخۆ 29 
خاڵ، 5- پێش������مەرگەی هەولێر 29 خاڵ، 6- پێشمەرگەی سلێمانی 28خاڵ، 7- 
ش������ێروانە 27 خاڵ، 8- زێرەڤانی 25 خاڵ، 9- ئارارات 24 خاڵ، 10- سلێمانی 
24 خاڵ، 11- هەڵۆ 23 خاڵ، 12- كەركوك 21 خاڵ، 13- س������ەورە 20 خاڵ، 

14- نەورۆز 15خاڵ.

هەولێر لە پێشەنگی خولی نایابی كوردستان

لەچوارچێوەی یارییەكانی خولی پلە یەكەكانی كوردستان بۆ تۆپی 
پێی، ڕكابەرییەكی بەهێز لەنێوان چوار یانە هەیە بۆ بەدەستهێنانی 
بلیتی س������ەركەوتن بۆ خولی پلە نایابەكانی كوردستان بۆ وەرزی 
داهاتوو، كاتێك هەریەكە لەیانەكانی سێمێڵ و برایەتی و دهۆك و 
ئاڵا ڕكابەری لەسەر پلەكانی یەكەم و دووەمی ئەم خولە دەكەن.

لەبەرانبەردا یانەكانی كۆیە و س������ۆلاڤ و مەخمور و دەربەندیخان 
ڕكابەری لەسەر مانەوە لەخولی پلە یەكەكانی كوردستان دەكەن، 
ڕیزبەن������دی یانەكانی ئ������ەم خولەبەمش������ێوەیە دوای تەواوبوونی 

یارییەكانی هەفتەی چواردەهەم.
1-س������ێمێڵ 30 خاڵ، 2- برایەتی 29خاڵ، 3- دهۆك 28 خاڵ، 
4- ئاڵا 26 خاڵ، 5- س������یروانی نوێ 23 خاڵ، 6- هەڵەبجەی 
ش������ەهید 22 خاڵ، 7-س������ۆران 19 خاڵ، 8- ئاسۆ 18 خاڵ، 9- 
خاك 18 خاڵ، 10- گارە 18 خاڵ، 11- چەمچەماڵ 18 خاڵ، 
12- خانەقین 16 خاڵ، 13- ئاش������تی 16 خاڵ، 14-پێشكەوتن 
15 خاڵ، 15- دەربەندیخ������ان 13 خاڵ، 16- مەخمور 12 خاڵ، 

17- سۆلاڤ 9 خاڵ، 18- كۆیە 9 خاڵ.

چوار یانە ڕكابەری لەسەر سەركەوتن بۆ 
خولی پلە نایابەكانی كورستان دەكەن


